
Fàilligeadh ghoireasan




Fàilligeadh ghoireasan – Slighe Ionnsachaidh 



Ro-ràdh

Tha an t-slighe ionnsachaidh seo mar aon de shreath air an dealbhadh mar thaic do ionnsachadh agus teagasg foghlam èiginn is fulangais. Tha an t-slighe ionnsachaidh shònraichte seo a’ coimhead ri fàilligeadh ghoireasan, gu h-àraidh a’ cuideachadh dhaoine òga gu barrachd a thuigsinn mu dheidhinn prìomh ghoireasan teaghlaich (gas, dealan agus uisge).

Le bhith a’ cleachdadh measgachadh de stòrasan, gheibh luchd-ionnsachaidh tuigse de dè th’ ann an goireasan teaghlaich, beachdachadh air mar a dh’fhaodadh fàilligeadh ghoireasan buaidh a thoirt orra agus ionnsachadh mar a dh’ullaicheas iad agus mar a fhreagras iad do fhàilligeadh ghoireasan. 

Tha cuideachadh luchd-ionnsachaidh gu tuigsinn mar a bhios fàilligeadh ghoireasan a’ tachairt a’ cur taic ri lìbhrigeadh air prìomh raointean curraicealaim leithid iadsan a tha nan ‘dleastanasan do na h-uile’ (mar eisimpleir slàinte agus sunnd) a thuilleadh orrasan a tha sònraichte do raointean cuspaireil mar cuspairean sòisealta agus teicneòlas.  

Tha an t-slighe ionnsachaidh seo a’ còmhdach nan eòlasan ionnsachaidh a leanas:  

· Tuigsinn ghoireasan teaghlaich  

· Goireasan: Tuigsinn na deilbhe nas fharsainge

· Fàilligeadh ghoireasan: Nuair a thèid cùisean ceàrr

Eòlas ro-làimh

Tha cuid de na gnìomhan sna slighean ionnsachaidh seo adhartach agus a’ togail air eòlasan is builean nas tràithe. Ach chan eil eòlas ro-làimh air goireasan no foghlam fulangais riatanach mus gabhar an t-slighe ionnsachaidh seo os làimh.   

Tha na slighean ionnsachaidh air an dealbhadh gu bhith modalach gus am faod luchd-cleachdaidh roghainn is taghadh a dhèanamh air na gnìomhan as iomchaidh do am feumalachdan.

Eòlasan agus Builean

HWB

· Tha mi ag ionnsachadh cunnart a mheasadh agus a stiùireadh, mi fhìn agus càch a dhìon, agus comas air cron a lùghdachadh nuair a ghabhas sin a dhèanamh.  HWB 0-16a – HWB 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 0-17a - HWB 4-17a

Litearrachd

· Mar a bhios mi ag èisteachd agus a’ coimhead, tha mi a’ gabhail notaichean fo chinn àraidh agus gan cleachdadh gus na tha mi air èisteachd agus a choimhead a thuigsinn agus teacsaichean ùra a chruthachadh. LIT 1-05a ( also 2-05a – 4-05a)

Cuspairean sòisealta

· Is urrainn dhomh na builean comasach ann an cùis àrainneachdail a chomharrachadh agus molaidhean fiosraichte a dhèanamh mu dhòighean air a’ bhuaidh a stiùireadh. SOC 3-08a

Teicneòlas

· Is urrainn dhomh fiosrachadh bho stòran eileagtronaigeach a lorg, fhaighinn air ais agus a chleachdadh gus ionnsachadh a chuideachadh, a shaidhbhreachadh agus a leudachadh ann an diofar cho-theacsaichean. TCH 1-03b

· Is urrainn dhomh ICT a chleachdadh gu h-èifeachdach ann an diofar cho-theacsaichean ionnsachaidh tarsainn a’ churraicealaim gus fiosrachadh buntainneach fhaotainn, a thaghadh agus a thaisbeanadh ann an raon de ghnìomhan. TCH 4-03b

· Is urrainn dhomh cleachdadh agus leasachadh air lùth ath-nuadhachail is seasmhach a rannsachadh gus mothachadh fhaotainn do an cudromachd fàsail ann an Alba agus air a taobh a-muigh. TCH 2-02b

Fàilligeadh ghoireasan – Slighe Ionnsachaidh  



Eòlas ionnsachaidh:

Tuigsinn ghoireasan teaghlaich

Ro-ràdh

Bidh luchd-ionnsachaidh a’ rannsachadh nan diofar sheòrsaichean de ghoireas teaghlaich, cò tha gan solarachadh agus mar bu chòir planadh airson suidheachadh èiginn.

Brosnachadh

Dh’fhaodadh measgachadh de bhrosnachaidhean an cleachdadh ach ghabhadh an gnìomh seo a leasachadh cuideachd tro dheasbad clasa agus furastachadh chomhaoisean. 

Tha  Sianal YouTube Gas Bhreatainn 
agus Sianal YouTube Uisge na h-Alba 
a’ solarachadh raon de chliopan goirid a ghabhas an ùisneachadh cuideachd.

Amasan ionnsachaidh

· Cunntas a thoirt air dè th’ ann an goireasan teaghlaich agus dè na seirbheisean a tha gan cleachdadh ann an dachaighean luchd-ionnsachaidh.

Gnìomhan comasach

· Tha luchd-ionnsachaidh a’ deasbad air na seòrsaichean ghoireasan a tha a’ seirbheiseachadh an dachaighean. 

· Tha luchd-ionnsachaidh a’ crìochnachadh, mar ghnìomh ionnsachaidh dachaigh, duilleag-obrach suirbhidh ghoireasan dachaigh anns am faod iad mapadh far an gabh gach goireas a suidseadh dheth aig an tùs.

· Tha luchd-ionnsachaidh a’ deasbad toraidhean na suirbhidh ghoireasan dachaigh aca le buill eile sa chlas. 

· Tha luchd-ionnsachaidh a’ deasbad nan seòrsaichean chùisean èiginn far am faodadh e a bhith riatanach dhaibh uisge, gas no dealan a thionndadh dheth.

Stòrasan feumail

Luchdaich sìos ‘Tuigsinn Ghoireasan Teaghlaich’ bho làrach-lìn Deiseil airson Chùisean Èiginn.  

Làrach-lìn Uisge na h-Alba 
http://www.scottishwater.co.uk

Làrach-lìn na Clèithe Nàiseanta 
http://www.nationalgrid.com/UK

Slatan soirbheachaidh

Faodaidh luchd-ionnsachaidh:

· na solaraichean ghoireasan a tha iad a’ cleachdadh san teaghlach aca a chomharrachadh.   

· suidheachaidhean èiginn comasach a chomharrachadh agus plana a dheilbh airson dèiligeadh riutha. 

· cunntas a thoirt air mar a ghabhas goireas a thionndadh dheth.  

Fianais chomasach

Faodaidh luchd-ionnsachaidh:

· na goireasan a tha iad a’ cleachdadh nan dachaighean a chomharrachadh agus mapa neo-mhearachdach a chruthachadh a’ sealltainn far an gabh gach goireas a thionndadh dheth aig an tùs. 

· an toraidhean a dheasbad agus am planaichean a choimeasadh le luchd-ionnsachaidh eile. 

Meòrachadh air ionnsachadh

· Ciamar a dh’fhaodadh fàilligeadh ghoireasan teaghlaich buaidh a thoirt ort fhèin agus air do theaghlach? 

· Dè an diofar a dh’fhaodadh e a dhèanamh aig àm cùis-èiginn fios a bhith agad mar a thionndaidheas tu dheth an solar gu do dhachaigh? 

Ga thoirt nas fhaide

Tha luchd-ionnsachaidh a’ gabhail an fhiosrachaidh a tha iad air a chruinneachadh anns an duilleig-obrach ghoireasan dachaigh aca agus ga thionndadh gu stòras nas ùisneachail agus nas practaigeach a ghabhas a roinn le buill den teaghlach.  

Fàilligeadh ghoireasan – Slighe Ionnsachaidh 

Eòlas ionnsachaidh:

Goireasan: Tuigsinn na deilbhe nas fharsainge  

Ro-ràdh

Bidh luchd-ionnsachaidh a’ sgrùdadh mar a tha na goireasan a tha sinn a’ cleachdadh nar dachaighean nam pàirt de lìonra nas fharsainge. 

Brosnachadh

Tha làrach-lìn na Clèithe Nàiseanta agus na làraich-lìn bho sholaraichean fa leth, a’ tabhann àite math tòiseachaidh airson rannsachadh.  

A thuilleadh air fiosrachadh san fharsaingeachd mun bhuidheann agus na goireasan a tha iad a’ solarachadh, tha iad sin glè thric a’ gabhail a-steach stòrasan foghlaim sònraichte (faic ‘Stòrasan feumail’).

Amasan ionnsachaidh

· Cunntas a thoirt air na diofar ghoireasan teaghlaich agus mar a tha iad air an toirt gu buil agus air an sgaoileadh. 

· Mion-sgrùdadh a dhèanamh air ar n-eisimeileachd air solar ghoireasan tùis mar chomann-sòisealta. 

· Fiosrachadh a thaisbeanadh ann an dòigh a tha iomchaidh don luchd-èisteachd. 

Gnìomhan comasach

· Tha luchd-ionnsachaidh a’ taghadh goireas (gas, dealan no uisge) agus a’ rannsachadh mar a tha an goireas seo ga thoirt gu buil agus ga sgaoileadh gu dachaighean is gnothachasan. 

· Faodaidh luchd-ionnsachaidh roghnachadh an toraidhean a thaisbeanadh ann am measgachadh de dhòighean, me aithisg sgrìobhte, taisbeanadh, podcast, duilleag-lìn no postair proifeiseanta. 

· Tha luchd-ionnsachaidh a’ deasbad ar n-earbsa ann an solar ghoireasan mar dhaoine fa leth agus mar chomann-sòisealta. 
[image: ]



Stòrasan feumail

A’ Chliath Nàiseanta
http://www.nationalgrid.com/uk

Powerwise
http://www.powerwise.org.uk

Uisge na h-Alba: Roinn an fhoghlaim
https://www.scottishwater.co.uk/Clearer-fresher-learning




Slatan soirbheachaidh

Faodaidh luchd-ionnsachaidh:

· na diofar ghoireasan teaghlaich a liostadh agus cunntas neo-mhearachdach a thoirt air a’ phròiseas sa bheil diofar sheirbheisean ghoireasan gan sgaoileadh gu dachaighean is gnothachasan. 

· cunntas a thoirt air an ìre gu bheil teaghlaichean earbsach air goireasan. 

· prìomh fhiosrachadh a chomharrachadh agus sin a chleachdadh airson teacsaichean ùra a chruthachadh. 

Fianais chomasach

Faodaidh luchd-ionnsachaidh:

· cunntas a thoirt air na diofar mhodhan sa bheil goireasan air an sgaoileadh agus far a bheil sinne a’ suidhe sa bhun-structar nàiseanta nas fharsainge.  

· an ìre gu bheil sinn ag earbsa ann an solar tùise ghoireasan a dheasbad agus dòighean eile a mholadh. 

· aithisg a sgrìobhadh no postair a chruthachadh a’ mìneachadh an toraidhean. 

Meòrachadh air ionnsachadh

· A’ coimhead ris a h-uile puing san t-sèine solair, dè an seòrsa nithean a dh’fhaodadh buaidh a thoirt air an t-solar? 

· Dè a’ bhuaidh a dh’fhaodadh a bhith aig suidheachaidhean èiginn eile leithid tuileachadh, droch shìde agus ceannairceachd, air an t-solar?  

Ga thoirt nas fhaide
Dh’fhaodadh luchd-ionnsachaidh deasbad a chumail air lùth ath-nuadhachail agus coimhead ri dòighean eile a tha goireasan air an solarachadh, (me dealan fèin-ghintinneach agus cruinneachadh uisge). 

Dh’fhaodadh luchd-ionnsachaidh coimeas a dhèanamh air cosgaisean co-cheangailte ri diofar sholaraichean ghoireasan mar bhunait airson co-chur practaigeach eòlasan is builean àireamhachd.  
http://www.educationscotland.gov.uk/readyforemergencies
.

Fàilligeadh ghoireasan – Slighe Ionnsachaidh 



Eòlas ionnsachaidh:

Fàilligeadh ghoireasan: Nuair a thèid cùisean ceàrr 

Ro-ràdh

Bidh luchd-ionnsachaidh a’ sgrùdadh nan adhbharan airson fàilligeadh ghoireasan agus a’ bhuaidh aig call solar uisge, gas agus/no dealan air daoine fa leth agus coimhearsnachdan.  

Brosnachadh

Tha làrach-lìn Alba Deiseil a’ toirt seachad fiosrachadh mu dhèanamh plana èiginn agus ullachadh acainn èiginn.  

A thuilleadh air an sin, tha solaraichean ghoireasan a’ toirt seachad fiosrachadh feumail air na làraich-lìn aca fhèin mu dhèiligeadh ri call solair.

[bookmark: _GoBack]Amasan ionnsachaidh

· Cunntas a thoirt air adhbharan comasach airson fàilligeadh ghoireasan. 

· Cunntas a thoirt air a’ bhuaidh chomasach aig call ghoireasan agus plana gnìomha a chruthachadh mu choinneamh a leithid sin de thachartas.




Gnìomhan comasach

· Tha luchd-ionnsachaidh a’ deasbaireachd air na h-adhbharan comasach airson fàilligeadh ghoireasan.

· Tha luchd-ionnsachaidh a’ rannsachadh na comhairle a tha ri fhaotainn airson dèiligeadh ri call ghoireasan agus a’ leasachadh bhidio, artaigil, podcast, postair no craoladh telebhisean/rèidio fhèin gus mothachadh a thogail.  

· Tha luchd-ionnsachaidh a’ deasbad air am biodh iad ullaichte airson fàilligeadh ghoireasan nan dachaigh fhèin agus a’ comharrachadh gnìomh sam bith a dh’fheumadh iad a dhèanamh gus a bhith làn-ullaichte, a’ gabhail a-steach Acainn Èiginn. 

· Tha luchd-ionnsachaidh a’ cur crìoch air plana èiginn airson an dachaigh / teaghlach fhèin (gabhaidh seo a dhèanamh a’ cleachdadh teamplaid ‘Plana Èiginn Dachaigh’ air làrach-lìn Alba Deiseil).  

Stòrasan feumail

Alba Deiseil
http://www.readyscotland.org

Plana Èiginn Dachaigh
http://www.readyscotland.org/at-home/create-an-
emergency-plan/
https://www.readyscotland.org/my-community/creating-a-community-emergency-plan/
Acainn Èiginn
http://www.readyscotland.org/at-home/emergency-kit-checklist;

Slatan soirbheachaidh

Faodaidh luchd-ionnsachaidh:

· adhbharan a mholadh gum faod ruigsinneachd air goireasan a bhith briste air bunait ionadail no nàiseanta. 

· plana gnìomha èiginn a chomharrachadh a tha iomchaidh don t-suidheachadh dachaigheil aca fhèin, agus cunntas a thoirt air.

· cudromachd a bhith ag ullachadh airson fàilligeadh ghoireasan a mhìneachadh agus na prìomh nithean a dh’fheumar ann an Acainn Èiginn a chomharrachadh. 

Fianais chomasach

Faodaidh luchd-ionnsachaidh:

· am Plana Èiginn Dachaigh air làrach-lìn Alba Deiseil a chrìochnachadh. 
· an neach gu an cuirear fios aig àm call ghoireasan a chomharrachadh. 

· cudromachd plana gnìomha a bhith agad a dheasbad le càch. 

Meòrachadh air ionnsachadh

· Ciamar a bhiodh na nithean san Acainn Èiginn agad feumail nan tachradh fàilligeadh ghoireasan?

· Dè a’ chomhairle eile a dh’fhaodadh a bhith cudromach do bhuill eile den choimhearsnachd, mar eisimpleir daoine nas sine no daoine le ciorraman? 

Ga thoirt nas fhaide

Dh’fhaodadh luchd-ionnsachaidh beachdachadh air mar a tha am planaichean èiginn fhèin diofraichte bho phlanaichean airson sgoiltean, gnothachasan, ospadalan, is eile. 

